
   «Ай-уй, мĕн пулнă-ши ула Хур Аçине?!.

Таклаттарать кăна чĕпписене,

Ав тапăнать иртен-çӳренсене.

Пăхса тăраççĕ кӳршĕ-аршăсем,

Хур Аçинчен шак тĕлĕннĕ вĕсем.

«Темле шĕвек ĕçсе тултарнăран

Ăсран кăшт тайăлман-ши вăл паян? —

Калать Мĕтри пуçне пăркаласа.

«Ку Аçана, тен, тытнă тытамак,

Вăл, чармасан, чĕпписене пĕтерĕ ак! —

Сăмах çапать Петри уткаласа.

Вĕчĕрхенет Çтаппан,

Сасси каять ян-ян:

«Çук, çук! Пултараймастăп эп чăтма,

Кайса чĕнес Иван кума.

Хуçи вăл — чартăр Аçана.»

Чĕнсе кăларчĕç хуçана.

Иван тухать кил картинчен,

Хур аçине тытать çунаттинчен.

Татса илет шултра тĕкне.

Тирет сăмса шăтăкĕнчен.

Аçа халь тивеймест чĕпписене.



Чарас тесе çав Аçана

Чăнах та чĕнмелле-ши Ивана?

  